ՀԻՄՆԱՎՈՐՈՒՄ
 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը)
Սույն որոշման ընդունման անհրաժեշտությունը պայմանավորված է ՀՀ էկոնոմիկայի նախարարության կողմից իրականացվող աջակցության ծրագրերի շրջանակում ծագած պարտավորությունների կատարման, ինչպես նաև շարունակականության ապահովման անհրաժեշտությամբ։
Ընթացիկ իրավիճակը և խնդիրները
ՀՀ էկոնոմիկայի կողմից 2022 թվականի պետական բյուջեով իրականացվող մի շարք միջոցառումների գծով անհրաժեշտ են լրացուցիչ ֆինանսական միջոցներ՝ մոտ 4.7 մլրդ գումարի չափով: Ներկայումս Նախարարության կողմից իրականացվող միջոցառումներով կանխատեսվող տնտեսումները և չօգտագործվող միջոցները կազմում են շուրջ 5.8 մլրդ: Հաշվի առնելով ՀՀ վարչապետի կողմից տրված ՀՀ վարչապետի ս.թ. հոկտեմբերի 24-ի  № 02/16.10/34864-2022 հանձնարարականի պահանջները` նախատեսվում էր նշված 5.8 մլրդ գումարը վերադարձնել ՀՀ կառավարության պահուստային ֆոնդ, սակայն հաշվի առնելով «Բյուջետային համակարգի մասին» օրենքով սահմանված վերաբաշխումների թույլատրելի շեմի (3%) սահմանափակումները՝ առաջարկվում է վերաբաշխման միջոցով 4.7 մլրդ գումարն ուղղել այլ միջոցառումների ֆինանսական պարտավորությունների կատարմանը, մնացած 1.1 մլրդ գումարը հատկացնել ՀՀ կառավարության պահուստային ֆոնդին: 
1022-12001 Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրի 2022 թվականի հաստատված բյուջեն կազմում է 9,800,000.0 հազ․ դրամ, ՀՀ կառավարության 2022 թվականի հուլիսի 7-ի N 1045-Ն որոշմամբ հատկացվել է լրացուցիչ 517․2 մլն դրամ, որի արդյունքում ճշտված բյուջեն կազմում է 10,297,217.9 հազ. դրամ։ Սակայն մինչև տարեվերջ ծագած պարտավորությունները ամբողջությամբ կատարելու համար կպահանջվի լրացուցիչ 1,376,128.5 հազ. դրամ (վարկային հաշվիչը կցվում է)։ Ընդ որում՝ ծրագրի 2022 թվականի բյուջետային հայտը ներկայացվել է շուրջ 12.0 մլրդ դրամի պահանջարկով, սակայն հաստատվել է 9.8 մլրդ դրամը` պայմանով, որ ավել ֆինանսավորում կտրամադրվի միայն լրացուցիչ ֆինանսական միջոցների անհրաժեշտության դեպքում։
1022-12004 Գյուղատնտեսական հումքի մթերումների (գնումների) նպատակով տրամադրվող վարկերի տոկոսավճարների սուբսիդավորում միջոցառման գծով ներկայացված բյուջետային հայտով 2022 թվականի համար պահանջվել է 4,113,597.7 հազ. դրամ ֆինանսական միջոցներ, սակայն բյուջեով հաստատվել է 2,300,000.0 հազ. դրամ, ներկայումս ճշտված բյուջեն կազմում է 3,194,437․6 հազ․ դրամ։ 2022 թվականի տարվա կտրվածքով 3,740,452.6 հազ․ դրամ հաշվարկը ներկայացվել է ըստ վարկային հաշվիչների (վարկային հաշվիչը կցվում է)։ Ըստ նախնական կանխատեսումների՝ տարեկան պարտավորության կատարման համար կպահանջվի լրացուցիչ 546,015.0 հազ. դրամ, ընդ որում վարկային հաշվիչների և փաստացի ստանձնած պարտավորությունների մեջ առկա անհամապատասխանությունները պայմանավորված են վարկային պորտֆելի տրամադրման ժամկետներով և իրականացված մարումներով: Միաժամանակ տեղեկացվում է, որ Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրում ՀՀ կառավարության 15․04․2022թ․ N 506-Լ որոշմամբ կատարվել է փոփոխություն, ըստ որի՝ 2020 թվականին տրամադրված վարկերի համար սահմանված մայր գումարի մարման, իսկ 2021 թվականին տրամադրված վարկերի համար սահմանված արտոնյալ և մայր գումարի մարման համար սահմանված ժամկետները կարող են երկարաձգվել մինչև 6 ամիս ժամկետով՝ ծրագրին մասնակից ֆինանսական կառույցների և շահառուների փոխադարձ համաձայնությամբ։
1022-12009 ՀՀ-ում հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերմանն աջակցություն- ՀՀ կառավարության 2022 թվականի մարտի 3-ի N 281-Լ որոշմամբ հաստատված Հայաստանի Հանրապետության հողօգտագործողներին մատչելի գներով ազոտական պարարտանյութերի ձեռքբերման աջակցության ծրագրով ստանձնած պարտավորությունների կատարման նպատակով ՀՀ կառավարության 2022 թվականի ապրիլի 15-ի N 512-Ն, 2022 թվականի մայիսի 26-ի N 762-Ն և 2022 թվականի հուլիսի 14-ի N 1057-Ն որոշումներով հատկացվել է 3 671 253 000 ՀՀ դրամ՝ 20,395․85 տոննա պարարտանյութի գնի սուբսիդավորում իրականացնելու համար, որն ամբողջությամբ տրամադրվել է մատակարարներին։ Ծրագիրն իրականացվելու է մատակարարների կողմից շահառուներին վաճառվող պարարտանյութի վաճառքի գնի 50 տոկոսի չափով սուբսիդավորմամբ կամ փոխհատուցմամբ, բայց ոչ ավելի քան 50 կգ քաշով 1 պարկ պարարտանյութի հաշվով 9,000 դրամը։ Համաձայն ՀՀ պետական եկամուտների կոմիտեից 2022 թվականի հունիսի 15-ի դրությամբ ստացված օպերատիվ տվյալների (վաճառքն իրականացնելու ժամկետը 2022 թվականի հունիսի 15-ին էր)՝ ՀՀ է ներկրվել 30,000 տոննայից ավելի պարարտանյութ, որից շուրջ 25,000 տոննան՝ գյուղատնտեսական նշանակության, սակայն համայնքների կողմից ներկայացված ստույգ տեղեկատվության համաձայն մատակարարված պարարտանյութի քանակը կազմում է 20,501.55 տոննա պարարտանյութ։ Ներկայումս անհարժեշտ է ևս 19,008.0 հազ. դրամ լրացուցիչ ֆինանսական միջոցներ 105,6 տոննա մատակարարված պարարտանյութի սուբսիդավորում հատկացնելու համար։
1187-12002 Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում միջոցառման գծով 2022 թվականի պետական բյուջեով նախատեսվել է 1,084,800.0 հազ. դրամ գումար՝ 986,6 հա-ի չափով հիմնված ինտենսիվ այգիների և հատապտղանոցների համար տրամադրված վարկերի տոկոսադրույքների սուբսիդավորման նպատակով, սակայն ՀՀ ԷՆ ԳՏՏԶ ԾԻԳ ՊՀ-Ի ԳՖԿ-ի կողմից ներկայացված ճշգրտված հաշվետվության համաձայն 2018-2021 թվականներին ՀՀ մարզերում հիմնվել է 1549.36 հա-ի ինտենսիվ այգիներ և հատապտղանոցներ, որի համար փաստացի տրամադրվել է 19,126,226,570.0 հազ դրամ վարկ, որոնց տոկոսադրույքը սուբսիդավորելու համար 2022 թվականին անհրաժեշտ է 2,253,294.1 հազ. դրամ գումար (վարկային հաշվիչը կցվում է)։ Ներկայումս միջոցառման ճշտված բյուջեն կազմում է 1,984,800.0 հազ. դրամ. լրացուցիչ անհրաժեշտ է ներգրավել 244,621.6 հազ. դրամ:
1187-12003 Հայաստանի Հանրապետությունում գյուղատնտեսական տեխնիկայի լիզինգի աջակցության ծրագրի 2022 թվականի հաստատված բյուջեն կազմում է 524.7 մլն դրամ (ճշտված բյուջեն՝ 602.0 մլն դրամ), ծագած պարտավորությունները կատարելու համար կպահանջվի լրացուցիչ 105,786.6 հազ. դրամ (վարկային հաշվիչը կցվում է)։ Ընդ որում ծրագրի 2022 թվականի հայտը ներկայացվել է շուրջ 719.5 մլն դրամի պահանջարկով, սակայն հաստատվել է 524.7 մլն դրամը։
1187-12004 Հայաստանի Հանրապետությունում ագրոպարենային ոլորտի սարքավորումների լիզինգի պետական աջակցության ծրագրի գծով 2022 թվականին համար ներկայացված բյուջետային հայտով պահանջվել է 1,458,922.428 հազ. դրամ, սակայն բյուջեով հաստատվել է 1,146,623.8 հազ. դրամը։ Ճշտված բյուջեն կազմել է 1,839,007․5 հազ․ դրամ։ 2022 թվականի տարվա կտրվածքով պարտավորությունը կազմում է 2,856,112.9 հազ. դրամ՝ ըստ վարկային հաշվիչներով հաշվարկված կանխատեսումների (վարկային հաշվիչը կցվում է), որն ամբողջությամբ մարելու համար անհրաժեշտ են լրացուցիչ 1,017,105.4 հազ. դրամ ֆինանսական միջոցներ: Նշված պարտավորությունները հաշվարկվել են միայն փաստացի տրված վարկային պորտֆելով՝ հաշվի առնելով ՀՀ ֆինանսների նախարարության առաջարկությունը:
1187-12006 Հայաստանի Հանրապետության գյուղատնտեսությունում կարկտապաշտպան  ցանցերի  ներդրման  համար  տրամադրվող  վարկերի տոկոսադրույքների սուբսիդավորման միջոցառման գծով 2022 թվականի պետական բյուջեով նախատեսվել է 20,884.4 հազ. դրամ 102.2 հա-ի համար, ճշտված բյուջեն՝ 21,651․1 հազ․ դրամ, 2022 թվականին հաշվարկված ընդհանուր պարտավորությունները կազմում են 25,073.9 հազ. դրամ գումար (վարկային գործիքը կցվում է)։ Այսպիսով միջոցառման համար անհրաժեշտ է լրացուցիչ 3,422․8 հազ. դրամ գումար։
  1187-12014  «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառմամբ 2022 թվականի պետական բյուջեով նախատեսվել է 918,566.3 հազ. դրամ ֆինանսական միջոցներ՝ 338 հեկտար ինտենսիվ այգիներ և հատապտղանոցներ հիմնելու նպատակով տրամադրված վարկերի տոկոսադրույքների սուբսիդավորման համար: Միջոցառման տարեկան ճշտված բյուջեն կազմում է 2,676,603․0 հազ․ դրամ, ԳՖԿ-ի կողմից ներկայացված հաշվետվությունների միջոցառման շրջանակներում 9 ամսվա դրությամբ հիմնվել է 1244․56 հեկտար ինտենսիվ պտղատու այգիներ, տեղակայվել է 37.2 հեկտարի վրա կարկտապաշտպան ցանցեր, հիմնվել է 3.18 հա բարձրարժեք մշակաբույսերի ցանքատարածք, ինչպես նաև 350․69 հեկտարի վրա ներդրվել է արդիական ոռոգման համակարգեր: Նախագծով առաջարկվում է միջոցառմամբ ստանձնած պարտավորությունների իրականացման նպատակով հատկացնել լրացուցիչ 1,441,901.9 հազ. դրամ ֆինանսական միջոցներ (վարկային հաշվիչները կցվում են:
Նախագծով առաջարկվող նվազեցումները իրականացվելու են հետևյալ միջոցառումներից, որոնց գծով սույն թվականի պետական բյուջեով ավելացումներ չեն սպասվում՝
1058. ծրագրի 11002. «ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում» միջոցառումից՝ 240,384.8 հազ. դրամ՝ պայմանավորված ՀՀ առևտրային ներկայացուցիչների 5-ի փոխարեն 2-ի նշանակմամբ,
1058. ծրագրի 11007. «ՀՀ էկոնոմիկայի նախարարության կողմից իրականացվող պետական աջակցության ծրագրերի հանրային իրազեկման ապահովում» միջոցառումից՝ 27,530.9 հազ. դրամ՝ պայմանավորված մրցույթի արդյունքում առաջացած տնտեսումներով:
1058. ծրագրի 31001. «ՀՀ էկոնոմիկայի նախարարության տեխնիկական հագեցվածության բարելավում» միջոցառումից՝ 13,764.8 հազ. դրամ՝ պայմանավորված մրցույթի արդյունքում առաջացած տնտեսումներով:
1059. ծրագրի 11009. ՀՀ-ում աշնանացան ցորենի ցանքատարածությունների մոնիթորինգի իրականացմանն աջակցություն միջոցառումից՝ 72,750.0 հազ. դրամ՝ պայմանավորված այն հանգամանքով, որ համայնքների կողմից իրականացվող մոնիթորինգի արդյունքները դեռևս ամբողջական չեն, քանի որ մոնիթորինգը պետք է իրականացվեր ցորենի ծլելուց հետո, որի հիման վրա էլ պետք է իրականացվեր փոխհատուցումը, սակայն եղանակային պայմանների պատճառով ցանքատարածքները ծլել են մասնակի, ուստի համայնքները պլանավորում են մոնիթորինգն իրականացնել գարնանը և փոխհատուցման ենթակա գումարները ամբողջությամբ ստանալու համար:
1059. ծրագրի 12002. «ՀՀ-ում աշնանացան ցորենի արտադրության խթանման նպատակով փոխհատուցման տրամադրում» միջոցառումից՝ 1,725,000.0 հազ. դրամ՝ պայմանավորված այն հանգամանքով, որ եղանակային պայմանների պատճառով ցանքատարածքները ծլել են մասնակի, ուստի համայնքների կողմից մոնիթորինգն իրականացվելու է գարնանը: Միջոցառմամբ նվազեցվող ֆինանսական միջոցները ենթակա են վերականգնման 2023 թվականի պետական բյուջեով:
1067. ծրագրի 11002. «Աջակցություն ՀՀ հավատարմագրման համակարգին» միջոցառումից՝ 2,780.0 հազ. դրամ՝ պայմանավորված «Հավատարմագրման ազգային մարմին» ՊՈԱԿ-ի ԱԱՀ վճարող չլինելու հանգամանքով:
1104. ծրագրի 11002. «ՓՄՁ-ի սուբյեկտներին աջակցության ծրագրերի համակարգում և կառավարում» միջոցառումից՝ 160,092.5 հազ. դրամ:  Միջոցառումը նախատեսվում էր իրականացնել դրամաշնորհի հատկացման կարգին համապատասխան մրցույթով ընտրված  կազմակերպության կողմից, սակայն ընթացակարգային խնդիրների պատճառով գործընթացը հետաձգվել է, որից հետո առաջարկվել է կատարել ծրագրային փոփոխություններ, սակայն հաշվի առնելով ժամանակի սղությունը՝ Նախագծով առաջարկվում է գումարը նվազեցնել:
1116. ծրագրի 11001. «Գյուղատնտեսական կենդանիների պատվաստում» միջոցառումից՝ 24,541.2 հազ. դրամ:
1116. ծրագրի 11005. «Հայաստանի Հանրապետությունում խոշոր եղջերավոր կենդանիների համարակալում և հաշվառում» միջոցառումից՝ 269,226.4 հազ. դրամ՝ պայմանավորված միջոցառման իրականացման համար անհրաժեշտ տավարի ականջի պիտակների ձեռքբերման մրցութային գործընթացների ձգձգման հետևանքով ապրանքի ուշ մատակարարմամբ, ինչպես նաև գնման գործընթացի արդյունքում առաջացած տնտեսումներով:
1165. ծրագրի 11004. «Պետական աջակցություն Հայաստանի Հանրապետությունում ներդրումային ծրագրերի խթանմանը, իրականացմանը և հետներդրումային սպասարկմանը» միջոցառումից՝ 122,200.0 հազ. դրամ: Միջոցառման շրջանակներում ՆԱԿ հիմնադրամի հետ նախատեսվող դրամաշնորհի հատկացման պայմանագիրը կնքվել է միայն որոշակի գործառույթների մասով:
1165. ծրագրի 11007. «ՀՀ տարածքից արտահանման և/կամ ՀՀ տարածք ներմուծման նպատակով բեռների՝ լաստանավով տեղափոխման դեպքում առաջացած լրացուցիչ ծախսերի նվազեցմանն ուղղված միջոցառման իրականացում» միջոցառումից՝ 1,880,000.0 հազ. դրամ՝ աշխարհաքաղաքական իրավիճակով պայմանավորված առաջացած դժվարությունների հետևանքով պայամանգրի կնքման գործընթացը ձգձգվում է:
1187. ծրագրի 12007. «Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցություն» միջոցառումից՝ 40,500.0 հազ. դրամ՝ պայմանավորված է շինարարական ապրանքների բարձր գների, երբեմն` կտրուկ և մեծածավալ թանկացումների հետևանքով շահառուների մոտ առաջացած ֆինանսական խնդիրներով: Արդյունքում կառուցման աշխատանքները կանգնեցվել կամ ձգձգվել են:
1187. ծրագրի 12008. «Հայաստանի Հանրապետությունում 2019-2024 թվականների տավարաբուծության զարգացման ծրագիր» միջոցառումից՝ 15,856.0 հազ. դրամ՝ պայմանավորված է նախատեսվածից քիչ գլխաքանակի ձեռքբերմամբ, ինչպես նաև տոկոսադրույքի սուբսիդավորման չափի նվազմամբ. այն իրականացվում է վարկի մնացորդի նկատմամբ, իսկ որոշ շահառուների կողմից վարկերի մայր գումարները սահմանված ժամկետներից շուտ մասնակի կամ ամբողջությամբ մարվել են։
1187. ծրագրի 12012. «ՀՀ-ում  ոչխարաբուծության և այծաբուծության զարգացման նպատակով տրամադրվող նպատակային վարկերի տոկոսադրույքների սուբսիդավորում» միջոցառումից՝ 6,932.0 հազ. դրամ՝ պայմանավորված է նախատեսվածից քիչ գլխաքանակի ձեռքբերմամբ, ինչպես նաև տոկոսադրույքի սուբսիդավորման չափի նվազմամբ. այն իրականացվում է վարկի մնացորդի նկատմամբ, իսկ որոշ շահառուների կողմից վարկերի մայր գումարները սահմանված ժամկետներից շուտ մասնակի կամ ամբողջությամբ մարվել են։
1190. ծրագրի 11002. «Աջակցություն զբոսաշրջության զարգացմանը» միջոցառումից՝ 10.0 մլն դրամ, որն առաջացել է «Արենի» փառատոնի չեղարկման արդյունքում:
1190. ծրագրի 12001. «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառումից՝ 452.8 մլն դրամ, որից 14.0 մլն դրամի չափով համաֆինանսավորումը կուղղվի այլ միջոցառումներին, իսկ 438.8 մլն դրամի չափով 2022 թվականի պետական բյուջեով կնվազեցվի դեֆիցիտը: Միջոցառման թերակատարումը պայմանավորված է մի շարք մրցույթներին մասնակիցների բացակայության հետևանքով չկայացմամբ, նախագծային փոփոխությունների հետևանքով մրցույթների հետաձգմամբ, ինչպես նաև մեկ հեղինակային հսկողության պայմանագրի խզման հետևանքով շինաշխատանքների ժամանակավորապես դադարեցմամբ:
 1224. ծրագրի 12001. «Տնտեսության արդիականացման միջոցառմանը պետական աջակցություն» միջոցառումից՝ 1,187,902.1 հազ. դրամ՝ պայմանավորված միջոցառման շրջանակներում տրամադրվող վարկերի պայմանների փոփոխության արդյունքում պայմանագրերի ուշ կնքմամբ և դրա արդյունքում ավելի պակաս տոկոսադրույքների սուբսիդավորմամբ: 
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։

ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում եկամուտները չեն փոխվի,  ծախսերը և դեֆիցիտը կնվազեն 438.8 մլն դրամով: 
Միաժամանակ հայտնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
Կապը ռազմավարական փաստաթղթերի հետ
Որոշման նախագիծը բխում է Կառավարության 2021-2026թթ. ծրագրի «6.10 Պետական ծախսեր» բաժնի դրույթներից՝ ծախսային քաղաքականության արդյունավետության բարձրացման տեսանկյունից Կառավարությունը կարևորում է հանրային ֆինանսների նպատակային, խնայողաբար և ադյունավետ օգտագործումը:
Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Որոշման նախագիծը բխում է Կառավարության 2021-2026թթ. ծրագրից նպատակ է դրվել շարունակել սուբսիդավորել գյուղատնտեսական վարկերի տոկոսադրույքները՝ ապահովելով մատչելի ֆինանսական ռեսուրսներ։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «գյուղատնտեսության ոլորտի մրցունակության և արդյունավետության բարձրացում» առաջնահերթությունում կարևորվում է գյուղատնտեսական վարկերի տոկոսադրույքների սուբսիդավորմանն ուղղված ծրագրերի իրականացումը: 
Կառավարության 2021-2026թթ. ծրագրով նպատակ է դրվել շարունակել գյուղատնտեսական տեխնիկայի լիզինգի օժանդակության ծրագիրը՝ յուրաքանչյուր տարի տեխնիկայի հավաքակազմը թարմացնելով առնվազն 500 միավոր գյուղատնտեսական տեխնիկայով։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «գյուղատնտեսության ոլորտի մրցունակության և արդյունավետության բարձրացում» առաջնահերթությունում կարևորվում է գյուղատնտեսական տեխնիկայի և սարքավորումների ձեռքբերման հասանելիության ապահովումը։  
 Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների «2.4 Գյուղատնտեսություն» բաժնից:
 

